VENDIM
Nr. 13, daté 9.3.2021

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Vitore Tusha kryetare e Gjykatés Kushtetuese
Marsida Xhaferllari  anétare e « «
Fiona Papajorgji anétaree «
Altin Binaj anétar i « «
Pérparim Kalo anétar i « «
Sonila Bejtja anétare ¢ « «
Elsa Toska anétare « «

me sekretare Belma Lleshi, né datén 9.3.2021, mori né shqyrtim né seancé plenare, mbi bazé
dokumentesh, ¢éshtjen me nr. 5 (A) 2018 regj. them., qé 1 pérket:

KERKUES: Artan Elezi

SUBJEKT I INTERESUAR: Agjencia e Trajtimit té Kredive

OBJEKTI: Shfugizimi si té papajtueshme me Kushtetutén i vendimeve nr. 968/10-2013-2046,
daté 19.12.2013, té Gjykatés sé Apelit Durrés; nr. 00-2017-2236, daté 10.10.2017, té Kolegjit Civil té
Gjykatés sé Larté.

BAZA LIGJORE: Nenet 42, 131, pika 1, shkronja “f’ dhe 134, pika 1, shkronja “i”, té

bl

Kushtetutés sé Republikés sé Shqipérisé; neni 6 i Konventés Evropiane pér té Drejtat e Njeriut; ligji
nr. 8577, daté 10.2.2000, “Pér organizimin dhe funksionimin e Gjykatés Kushtetuese”, té ndryshuar
(ligii nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Elsa Toska, mori né shqyrtim pretendimet me shkrim té kérkuesit,
1 cili ka kérkuar pranimin e kérkesés, prapésimet me shkrim té subjektit té interesuar, Agjencia e
Trajtimit t€ Kredive, e cila ka kérkuar rrézimin e kérkesés, si dhe diskutoi ¢éshtjen né térési,

VEREN:

I
Rrethanat e ¢éshtjes

1. Prej akteve té ardhura me kérkesén rezulton se né datén 13.7.1993 kérkuesi ka nénshkruar me
ish-Bankén e Kursimeve aktdetyrimin nr. 39 me ané t€ t€ cilit ka marré njé kredi bankare né vlerén
40.000 dollaré, me afat 1-vjecar dhe interes 10% né vit. Né pérmbushje t€ detyrimeve sipas késaj
kontrate huaje, kérkuesi né datén 13.10.1993 ka paguar shumén 5.800 dollarésh, nga té cilat 1.800
dollaré pérfaqésojné interesin dhe 4.000 dollaré principalin. Mé tej kérkuesi nuk ka béré pagesa té
tjera. Né kéto kushte, Agjencia e Trajtimit té Kredive, sé cilés me ligj i kané kaluar té drejtat e ish-
Bankés sé Kursimeve, ka kérkuar 1éshimin e urdhrit té€ ekzekutimit pér aktdetyrimin né fjalé né rrugé
gjyqésore.

2. Gjykata e Rrethit Gjygésor Elbasan, me vendimin nr. 246, daté 25.4.2003, duke e konsideruar
aktdetyrimin titull ekzekutiv, ka léshuar titullin e ekzekutimit. Subjekti i interesuar i éshté drejtuar
Zyrés s¢ Pérmbarimit Elbasan pér ekzekutimin e titullit ekzekutiv. Kjo e fundit ka filluar procedurat
e ekzekutimit t€ detyrueshém, pasi paditési nuk e ka pérmbushur vullnetarisht detyrimin.



3. Kérkuesi i éshté drejtuar Gjykatés sé Rrethit Gjyqésor Elbasan me kérkesépadi me objekt
pavlefshmériné e titullit ekzekutiv, aktdetyrimin nr. 39, daté 13.7.1993, pasi detyrimi qé rrjedh prej tij
éshté shuar me parashkrim.

4. Gjykata e Rrethit Gjyqésor Elbasan, me vendimin nr. 491 (12-2011-978), daté 7.3.2011, ka
vendosur pranimin e kérkesépadisé dhe deklarimin e pavlefshém té titullit ekzekutiv, aktdetyrimit nr.
39, daté 13.7.1993, né bazé té té cilit €shté lévruar kredia nga ish-Banka e Kursimeve, sepse detyrimi
éshté shuar me parashkrim. Ndaj kétij vendimi ka ushtruar ankim subjekti i interesuar.

5. Gjykata e Apelit Durrés, me vendimin nr. 968/10-2013-2046, daté 19.12.2013, ka vendosur
ndryshimin e vendimit nr. 491 (12-2011-978), daté 7.3.2011, té Gjykatés sé Rrethit Gjyqésor Elbasan
dhe rrézimin e kérkesépadisé, me arsyetimin se gjykata e shkallés sé paré ka gabuar kur ka arsyetuar
se detyrimi 1 kérkuesit éshté shuar. Sipas gjykatés sé apelit nuk ndodhemi para sé drejtés sé ngritjes sé
padisé pér kérkimin e njé té drejte pasurore ose jopasurore té cenuar dhe diskutimit nése kjo padi
éshté parashkruar ose jo, por para ekzistencés sé njé titulli ekzekutiv. Ndaj kétij vendimi kérkuesi ka
ushtruar rekurs.

0. Kolegji Civil 1 Gjykatés sé Larté, me vendimin nr. 00-2017-2236, daté 10.10.2017, ka vendosur
mospranimin e rekursit, pasi nuk pérmban asnjé nga shkaqet e parashikuara nga neni 472 i Kodit té
Procedurés Civile (KPC).

7. Né datén 2.2.2018 (sipas shénimit té shérbimit postar), kérkuesi 1 éshté drejtuar Gjykatés
Kushtetuese (Gjykata) pér shfuqizimin e vendimeve objekt 1 kérkesés dhe kérkesa ka mbérritur né
Gjykaté né datén 15.3.2018.

8. Né datén 20.6.2018 Kolegji i Gjykatés Kushtetuese ka vendosur kalimin e ¢éshtjes pér shqyrtim
né seancé plenare, mbi bazé dokumentesh.

II
Pretendimet né Gjykatén Kushtetuese

9. Kérkuesi, népérmjet ankimit kushtetues individual pretendon se éshté cenuat:

9.1 Standardi i gjykimit nga njé giykaté e caktunar me ligj, sepse Gjykata e Apelit Durrés dhe Gjykata e
Larté kané gjykuar ¢éshtjen duke mos pasur kompetencé 1éndore, pasi sipas vendimit unifikues té
Kolegjeve té Bashkuara t€ Gjykatés sé Larté nr. 3, daté 6.12.2013, kjo ¢éshtje duhej gjykuar nga
gjykatat administrative.

9.2 Standardi i arsyetimit 1€ vendimit gjygésor, pasi Gjykata e Apelit Durrés nuk i ka dhéné pérgjigje
pretendimeve té kérkuesit, lidhur me parashkrimin e titullit ekzekutiv. Ky standard éshté cenuar edhe
nga Kolegji Civil 1 Gjykatés s¢ Larté, sepse vendimi i mospranimit té rekursit nuk pérmbush as
kérkesat e arsyetimit minimalist. Né kété ményré kérkuesit i éshté cenuar edhe e drejta e aksesit né
gjykaté.

9.3 Standardi i gjykimit 1 ¢éshtjes brenda njé afati té arsyeshém, pasi gjykimi né gjykatat e juridiksionit té
zakonshém nuk éshté kryer brenda njé afati t€ arsyeshém. Céshtja éshté regjistruar né Gijykatén e
Rrethit Gjyqgésor Elbasan né datén 28.7.2010 dhe gjykimi i saj ka pérfunduar né datén 10.10.2017,
me shqyrtimin né Gjykatén e Larté. Gjykimi né gjykatén e apelit ka zgjatur rreth tre vjet dhe po aq
edhe né Gjykatén e Larté.

10. Subjekti i interesuar, Agjencia e Trajtimit té Kredive (ATK), ka paragitur pérpara
Gjykatés Kushtetuese kéto prapésime:

10.1 Kérkuesit nuk i éshté cenuar e drejta pér njé proces té rregullt ligjor, pasi Gjykata e Apelit
Durrés dhe Kolegji Civil i Gjykatés sé Larté kané pasur kompetencén léndore dhe tokésore pér
gjykimin e ¢éshtjes. Kjo pércaktohet edhe né dispozitat e KPC-sé.

10.2 Kérkuesi nuk e ka ngritur né asnjé rast dhe né asnjé shkallé té gjykimit pretendimin e tij, né
lidhje me kompetencén léndore té gjykatés.



III
Vlerésimi i Gjykatés Kushtetuese

11. Gjykata vé né dukje se prej datés 23 mars t€ vitit 2018 nuk ka pasur kuorumin e nevojshém
ligjor, t€ parashikuar nga neni 32, pika 1, i ligjit nr. 8577/2000 pér shqyrtimin e ¢éshtjeve né seancé
plenare. Pas plotésimit té kétij kuorumi u bé e mundur marrja né shqyrtim e késaj ¢éshtjeje.

A. Pér legiitimimin e kérkuesit

12. Sipas nenit 131, pika 1, shkronja “f’, té Kushtetutés, Gjykata Kushtetuese vendos pér
gjykimin pérfundimtar t€ ankesave té individéve kundér ¢do akti t€ pushtetit publik ose vendimi
gjyqésor qé cenon té drejtat dhe lirité themelore té garantuara né Kushtetuté, pasi té jené shteruar té
gjitha mjetet juridike efektive pér mbrojtjen e kétyre té€ drejtave, pérvegse kur parashikohet ndryshe
né Kushtetuté. Neni 71 i ligjit nr. 8577/2000, parashikon: “Cdo individ, person fizik ose juridik, subjekt i
$& drejtés private dhe publike, kur éshté palé né njé proces ligior ose kur éshté bartés i té drejtave dhe lirive themelore té
parashikuara nga Kushtetuta, ka té drejté 1¢ kundérshtojé para Gyykatés Kushtetuese ¢do akt qé cenon té drejtat dbe
lirité e parashifnara né Kushtetute, sipas kritereve té parashikunara né nenin 71/ a t¢ kétij ligii.”.

13. Pér sa mé lart, né kéndvéshtrim té kétyre kompetencave, Gjykata Kushtetuese gjaté kontrollit
kushtetues, pérmes ankimit kushtetues individual, vleréson kérkesat e individit t€ lidhura me té
drejtat dhe lirité themelore kushtetuese, té pretenduara si té cenuara nga ¢do akt i pushtetit publik
ose vendim gjyqésor.

14. Né ¢do rast ankimi kushtetues individual duhet té plotésojé kriteret e nenit 71/a té ligjit nr.
8577/2000, gé lidhen me shterimin e mjeteve juridike, afatin e paraqgitjes sé kérkesés, pasojat
negative té pésuara né ményré té drejtpérdrejté e reale, si dhe mundésiné pér rivendosjen e sé drejtés
s¢ shkelur.

15. Né rastin né shqyrtim Gjykata ¢mon se kérkuesi legjitimohet ratione personae, bazuar né nenet
131, pika 1, shkronja “f” dhe 134, pika 1, shkronja “i”, t¢ Kushtetutés, pasi ka qené palé né procesin
gjyqésor, ndaj té cilit ka ngritur pretendime né Gjykatén Kushtetuese dhe ka interes té drejtpérdrejté
né ¢éshtjen e parashtruar.

16. Pér sa 1 takon shterimit té myjeteve juridike, Gjykata né praktikén e saj ka pranuar se né kuptim té
nenit 131 pika 1, shkronja “f”, t&¢ Kushtetutés, individi mund t’i drejtohet asaj pér cenimin e sé
drejtés pér njé proces té rregullt ligjor, pasi té keté shterur té gjitha mjetet juridike. Shterimi i mjeteve
juridike nénkupton qé ankuesi duhet té shfrytézojé né rrugé normale mjetet juridike, té cilat jané té
pérshtatshme, té disponueshme dhe té frytshme pér njé ¢éshtje konkrete. Shterimi i mjeteve pérbén
parakusht qé duhet pérmbushur nga kérkuesi, i cili, para se t’i drejtohet Gjykatés Kushtetuese, duhet
té vértetojé se ka pérdorur té gjitha mjetet ligjore t€ njohura nga ligji dhe té mjaftueshme pér té
rivendosur té drejtat e shkelura (shzh vendimin nr. 38, daté 25.4.2017, té Gjykatés Kushtetuese).

17. Né rastin konkret kérkuesi i éshté drejtuar Gjykatés Kushtetuese pér kundérshtimin e
vendimeve sipas objektit t€ kérkesés, pasi ka ushtruar rekurs, duke shteruar késhtu té gjitha mjetet
juridike.

18. Né lidhje me legjitimimin ratione temporis, Gjykata konstaton se kérkuesi i €shté drejtuar asaj né
datén 2.2.2018 (sipas shénimit té shérbimit postar) pér kundérshtimin e vendimeve té gjykatave té
juridiksionit t€ zakonshém dhe vendimi i fundit i dhéné pér ¢éshtjen e tij éshté ai i Kolegjit Civil té
Gjykatés sé Larté, i cili mban datén 10.10.2017. Pér rrjedhojé, kérkesa éshté paraqitur brenda afatit
ligjor 4-mujor té pércaktuar nga neni 71/a, pika 1, shkronja “b”, i ligjit nr. 8577,/2000.

19. Né lidhje me pretendimet e kérkuesit, Gjykata ¢mon se prima facie ato hyjné né juridiksionin e
saj, né kuptim té nenit 131, pika 1, shkronja “f”, t¢ Kushtetutés dhe do té shqyrtohen né vijim.

B. Peér themelin e pretendimeve

B.1. Pér cenimin e sé drejtés sé aksesit dhe standardit 1€ arsyetimit 1¢ vendimit gjyqésor



20. Kérkuesi pretendon se Gjykata e Apelit Durrés ka cenuar standardin e arsyetimit t€ vendimit,
pasi nuk u ka dhéné pérgjigje pretendimeve té tij. Gijithashtu, ky standard éshté cenuar edhe nga
Kolegji Civil i Gjykatés sé Larté, sepse vendimi i mospranimit té rekursit nuk pérmbush as kérkesat e
arsyetimit minimalist. Né kéto kushte, kérkuesit i éshté cenuar edhe e drejta e aksesit né gjykaté.

21. Gjykata né jurisprudencén e saj ka theksuar se e drejta pér njé proces té rregullt ligjor, qé 1
garantohet individit nga nenet 42 dhe 142, pika 1, t¢ Kushtetutés, pérfshin edhe té drejtén pér té
pasur njé vendim gjyqésor té arsyetuar. Arsyetimi i vendimeve éshté element thelbésor i njé vendimi
té drejté (shib vendimet nr. 24, daté 25.4.2016; nr. 63, daté 23.9.2015; nr. 3, daté 26.1.2015, té Gjykatés
Kushtetuese).

22. Gjykata ka theksuar qéndrimin e saj se kontrolli i respektimit té standardeve kushtetuese pér
njé proces té rregullt ligjor éshté funksion edhe i gjykatave té zakonshme, pér mé tepér i Gjykatés sé
Larté. Kur né rekurs jané ngritur pretendime, té cilat jané té réndésishme pér verifikimin e
kushtetutshmérisé sé procesit té zhvilluar né gjykatat e zakonshme, Gjykata e Larté, bazuar né
natyrén e gjykimit kushtetues t€ kérkesave individuale, si dhe né parimin e subsidiaritetit q¢ udhéheq
raportet ndérmjet juridiksionit kushtetues dhe juridiksionit té gjykatave té zakonshme, duhet té
investohet né ekzaminimin e tyre dhe t€ mbajé njé qéndrim té shprehur lidhur me to (shib vendinin nr.
45, daté 3.7.2017, t¢ Gjykatés Kushtetuese). Po né kété drejtim Gjykata ka vlerésuar se Gjykata e Larté,
rast pas rasti, duhet t'u japé pérgjigje shkaqeve té parashtruara né rekurs. Né t€ tilla raste kérkuesi,
duke mos marré pérgjigje pér pretendimet e tij me natyré kushtetuese, pér shkak té vendimit té
mospranimit t€ rekursit, i cenohet jo vetém standardi i arsyetimit t€ vendimit, por edhe e drejta e
aksesit, né kuptim té nenit 42 t€ Kushtetutés, si dhe e drejta e ankimit né kuptimin substancial, e
parashikuar né nenin 43 t€ Kushtetutés (shzbh vendimin nr. 11, daté 16.4.2018, t¢ Gjykatés Kushtetuese).

23. B drejta pér té pasur akses né gjykaté i garanton individit t€ drejtén pér t'iu drejtuar gjykatés
dhe pér té marré njé pérgjigje pérfundimtare prej saj lidhur me pretendimet e ngritura. Funksioni i
njé vendimi té arsyetuar €shté t'u tregojé paléve se ato jané dégjuar, si dhe u jep mundésiné atyre ta
kundérshtojné até (shib vendimin nr. 67, daté 10.11.2017, t¢ Gjykatés Kushtetuese).

24. Lidhur me rastin konkret, Gjykata véren se, sipas nenit 70/5 t€ ligjit nr. 49/2012, daté
3.5.2012, “Pér organizimin dhe funksionimin e gjykatave administrative dhe gjykimin e
mosmarréveshjeve administrative”, t€ ndryshuar dhe dekretit té Presidentit t€ Republikés nr. 8349,
daté 14.10.2013, gjykatat administrative kané filluar funksionimin e tyre né datén 4.11.2013.

25. Gjithashtu, Gjykata konstaton se Kolegjet e Bashkuara té Gjykatés sé Larté, me ané té
vendimit nr. 3, daté 6.12.2013, kané béré interpretimin unifikues ku jané shprehur: “Gjykatat
Administrative t¢ Shkallés sé Paré, Gjykata e Apelit Administrativ dbe Kolegii Administrativ i Gjykatés sé Larte,
1 krijuara me ligiin nr. 49, daté 3.5.2012, “Pér organizimin dhbe funksionimin e gjykatave administrative dbe
gykimin e mosmarréveshjeve administrative”, jané kompetente pér shqyrtimin e t¢ giitha céshtjeve, 1 cilat sipas nenit 7
1¢ kéty] ligli pérbéiné mosmarréveshje administrative, pavarésisht giendjes, fazés apo shkallés sé gjykimit. Kéto gjykata

Jané kompetente pér ¢éshtjet administrative pér 1 cilat padia, ankimi ose rekursi éshté depozituar pérpara datés
4.11.2013, respektivisht né gjykatat e shkalles sé paré, t¢ apelit apo né Gyykaté t¢ Larté dbe deri né kété daté
shqyrtimi né kéto gjykata nuk ka pérfunduar akoma.”.

26. Né lidhje me gjykimin e ¢éshtjes konkrete, Gjykata véren se ajo ka pérfunduar né Gjykatén e
Apelit Durrés né datén 19.12.2013 dhe né Gjykatén e Larté né datén 10.10.2017. Gjykata e Rrethit
Gjygésor Elbasan dhe Gjykata e Apelit Durrés kané mbajtur géndrime té ndryshme né lidhje me
¢éshtjen e kérkuesit. Gjykata e Rrethit Gjyqésor Elbasan ka vendosur pranimin e kérkesépadisé,
ndérsa Gjykata e Apelit Durrés ka vendosur ndryshimin e vendimit té gjykatés sé rrethit dhe
rrézimin e kérkesépadisé (shih rrethanat e ¢éshtjes, paragrafét 4-5).

27. Gjithashtu, Gjykata véren se pretendimi i kérkuesit pér moskompetencén léndore té Gjykatés
sé Apelit Durrés éshté ngritur né rekurs dhe se ky pretendim nuk éshté pasqyruar né pjesén hyrése té
vendimit té Kolegjit Civil té Gjykatés sé Larté ku renditen shkaqet e rekursit. Gjykata e Larté nuk ka



mbajtur asnjé lloj qéndrimi té shprehur lidhur me kété pretendim té ngritur nga kérkuesi né rekurs.
Né kété kuptim, Gjykata ka vlerésuar se pasqyrimi i shkaqgeve té rekursit né pjesén hyrése té vendimit
té Kolegjit Civil té Gjykatés sé Larté pérbén njé element t&é domosdoshém dhe té réndésishém té tij, 1
cili nuk ka thjesht karakter formal né pérmbajtjen e vendimit gjyqésor. Mungesa e paraqitjes sé
shkaqgeve té parashtruara né rekurs, né vendimin e Kolegjit Civil t€ Gjykatés sé Larté, pérbén njé té
meté t€ pakapércyeshme té pérmbajtjes sé vendimit dhe t€é arsyetimit té gjykatés, duke krijuar
dyshime, ndér té tjera, edhe pér realizimin efektiv t€ sé drejtés sé aksesit né gjykaté nga ana e
kérkuesit (shih vendimin nr. 26, daté 24.6.2013, t¢ Gyjykatés Kushtetuese).

28. Gjykata konstaton se né rastin né shqyrtim kérkuesi ka depozituar né kété Gjykaté raste
gjykimi té€ ngjashme me ¢éshtjen e tij, ku pavlefshméria e titullit ekzekutiv pér shkak té shuarjes sé
detyrimit éshté gjykuar nga gjykatat administrative té juridiksionit té zakonshém dhe né Gjykatén e
Larté nga kolegji administrativ i saj (vendimi nr. 00-2015-1080 i Kolegjit Administrativ i Gjykatés s¢ Larté;
vendimi nr. 991, daté 13.5.2015 i Gpykatés Adpinistrative ¢ Apelif). Pér kété arsye né rekurs ai ka
pretenduar se Gjykata e Apelit Durrés nuk éshté gjykata kompetente pér shqyrtimin e ¢éshtjes.

29. Bazuar né standardet e mésipérme kushtetuese, si dhe duke pasur parasysh natyrén e
pretendimit té€ ngritur né rekurs, qé lidhet me moskompetencén léndore té Gjykatés sé¢ Apelit Durrés
né gjykimin e ¢é€shtjes, mospasqyrimi i kétij pretendimi né vendimin e Kolegjit Civil t€ Gjykatés sé
Larté ngre dyshime nése kjo gjykaté realisht e ka marré né shqyrtim kété pretendim, duke cenuar
késhtu té drejtén e aksesit. Gjithashtu, mosdhénia e njé pérgjigjeje pér kété pretendim té kérkuesit
cenon edhe standardin e arsyetimit té vendimit gjyqésor, pasi Gjykata e Larté, né kuadrin e
respektimit té rolit té saj kontrollues si gjykaté ligji dhe parimit té subsidiaritetit, duhej t€ shprehe;
pér té.

30. Gjykata ¢mon se Kolegji Civil i Gjykatés sé Larté duhej té kishte vlerésuar bazueshmériné e
kétij pretendimi té ngritur né rekurs nga kérkuesi dhe té jepte né pérfundim njé vendim té arsyetuar
né lidhje me t€ pér sa i pérket “gjykatés sé caktuar me ligj”, si pretendim i natyrés kushtetuese. Né
kété ményré do t€ garantohej e drejta e tij pér akses efektiv né gjykaté dhe, lidhur me té, edhe
standardi i arsyetimit té vendimit gjyqésor. Né kété kuptim, pérderisa kjo Gjykaté ¢mon se jané
cenuar e drejta e aksesit dhe standardi i arsyetimit té vendimit, ajo vleréson té mos ndalet mé tej né
shqyrtimin e pretendimit té kérkuesit pér cenim té parimit té gjykatés sé caktuar me ligj, té cilin do ta
marré né shqyrtim Gjykata e Larté.

31. Pér kéto arsye, Gjykata vleréson se ky pretendim i kérkuesit éshté i bazuar dhe duhet pranuar.

B.2. Pér pretendimin e kobézgiatyes sé paarsyeshme 1€ procesit né Gyykatén e Apelit dhe Gyykatén e Larté

32. Kérkuesi pretendon se gjykimi né gjykatat e juridiksionit té zakonshém nuk éshté kryer brenda
njé afati t€ arsyeshém. Céshtja éshté regjistruar né Gjykatén e Rrethit Gjyqésor Elbasan né datén
28.7.2010 dhe gjykimi i saj ka pérfunduar né datén 10.10.2017, me shqyrtimin né Gjykatén e Larté.
Pra, gjykimi né gjykatén e apelit ka zgjatur pothuajse tre vjet dhe po aq edhe né Gjykatén e Larté.

33. Kérkesat pér konstatimin e cenimit té sé drejtés pér gjykimin e ¢éshtjes brenda njé afati té
arsyeshém, né jurisprudencén e Gjykatés jané trajtuar né kéndvéshtrimin e sé drejtés pér proces té
rregullt ligjor. Gjykata, pérpara ndryshimeve té¢ KPC-sé né vitin 2017, ka vlerésuar se, né bazé té
neneve 131, pika 1, shkronja “f” dhe 134, pika 1, shkronja “i”, t€ Kushtetutés individi legjitimohet
pér té pretenduar drejtpérdrejt né Gjykatén Kushtetuese cenimin e sé drejtés pér proces té rregullt
ligior edhe né kété drejtim, pér shkak se legjislacioni nuk parashikon mjete té tjera juridike efektive
pér mbrojtjen e késaj té drejte kushtetuese (shzh vendimin nr. 69, daté 17.11.2015, té Gjykatés Kushtetuese).

34. Né rastin konkret Gjykata véren se procesi gjygésor né té cilin éshté palé kérkuesi, éshté
regjistruar né Gjykatén e Rrethit Gjygésor Elbasan né datén 29.7.2010 dhe ka pérfunduar né datén
7.3.2011. Né kété gjykaté kjo ¢éshtje ka zgjatur rreth 8 muaj. Né Gjykatén e Apelit Durrés procesi ka
pérfunduar né datén 19.12.2013, ndérsa né Gjykatén e Larté ka pérfunduar né datén 10.10.2017. Pra
1 gjithé procesi gjyqésor né té cilin kérkuesi ka qené palé ka zgjatur rreth 7 vjet.



35. Kérkuesi pretendon se gjykimi né gjykatén e apelit ka zgjatur rreth tre vijet dhe po aq edhe né
Gjykatén e Larté. Gjykata ¢mon se argumentet e paraqgitura nuk jané té mjaftueshme pér té vlerésuar
bazueshmériné e kétij pretendimi. Pér rrjedhojé, Gjykata vleréson se ai nuk 1 ka ngritur ato né nivel
kushtetues.

36. Né pérfundim, Gjykata vleréson se kérkesa e paraqitur nga kérkuesi éshté pjesérisht e bazuar,
si¢ edhe arsyetohet mé sipér.

PER KETO ARSYE:

Gjykata Kushtetuese e Republikés sé Shqipérisé, né mbéshtetje t€ neneve té neneve 131, pika 1,
shkronja “f”, 134, pika 1, shkronja “i”” té¢ Kushtetutés, si dhe neneve 72 e vijues té ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipérisé”,
té ndryshuar, me shumicé votash,

VENDOSI:

- Pranimin pjesérisht té kérkesés.

- Shfuqizimin e vendimit nr. 00-2017-2236, daté 10.10.2017, té Kolegjit Civil té¢ Gjykatés s¢ Larté.

- Kthimin e ¢éshtjes pér rishqyrtim né Gjykatén e Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Marré mé 9.3.2021.

Shpallur mé 2.4.2021.

Kryetare: Vitore Tusha
Anétaré: Marsida Xhaferllari, Pérparim Kalo, Altin Binaj, Sonila Bejtja
Anétaré pjesérisht kundér: Fiona Papajorgji, Elsa Toska

MENDIM PAKICE

1. Pér arsye se nuk ndaj té njéjtin qéndrim me shumicén, pér pranimin pjesérisht té€ kérkesés sé
paraqitur nga kérkuesi Artan Elezi, vlerésoj té paraqes shkurtimisht argumentet si vijon.

2. Sipas shumicés, lidhur me pretendimin pér mosshqyrtimin e ¢éshtjes brenda njé afati té
arsyeshém, kérkuesi nuk ka arritur té sjellé argumente té mjaftueshme pér té justifikuar kété
pretendim, duke mos arritur né kété ményré ta ngrejé até né nivel kushtetues ( 35 7 vendimir).

3. Sipas kérkuesit, gjykimi né gjykatat e juridiksionit té zakonshém nuk éshté kryer brenda njé
afati t€ arsyeshém ( 32 7 vendimii).

4. Kérkesat pér konstatimin e cenimit té sé drejtés pér gjykimin e ¢éshtjes brenda njé afati té
arsyeshém, né jurisprudencén e Gjykatés, jané trajtuar né kéndvéshtrim té sé drejtés pér njé proces té
rregullt ligjor. Gjykata, pérpara ndryshimeve ligjore qé i jané béré Kodit té Procedurés Civile (KPC)
né vitin 2017, ka vlerésuar se né bazé t€ neneve 131, pika 1, shkronja “f” dhe 134, pika 1, shkronja
“1”, t&¢ Kushtetutés individi legjitimohet pér té pretenduar drejtpérdrejt né Gjykatén Kushtetuese
cenimin e sé drejtés pér njé proces té rregullt ligjor edhe né kété drejtim, pér shkak se legjislacioni
nuk parashikon mjete té tjera juridike efektive pér mbrojtjen e késaj té drejte kushtetuese (shib
vendimin nr. 69, daté 17.11.2015, té Gjykatés Kushtetuese).

5. Me ndryshimet g€ i jané béré KPC-sé me ligjiin nr. 38/2017 (# cilat kané hyré né fugi né datén
5.11.2017), tashmé ¢do personi i jané ofruar mjete t€ reja ligjore pér t'u mbrojtur efektivisht nga
cenimi 1 sé drejtés pér gjykimin brenda njé afati té arsyeshém.



0. Ndérkohé, né rastin konkret, vérehet se ndryshimet e sipércituara, si¢ éshté theksuar mé lart,
kané hyré né fuqi né datén 5.11.2017, kurse vendimi i kundérshtuar i Gjykatés sé Larté éshté 1 datés
10.10.2017, pra pérpara kétyre ndryshimeve ligjore. Gjithashtu, kérkesa objekt shqyrtimi éshté
paraqitur né kété Gjykaté né datén 2.2.2018 (sipas shénimit té shérbimit postar) dhe procesi gjygésor
tashmé ka pérfunduar né té tria shkallét e gjykimit, pra pérpara hyrjes né fuqi té mjeteve té reja té
mbrojtjes ligjore dhe, né kété kuptim, kérkuesi nuk ka mijet tjetér efektiv pérvegse kérkesés né
Gjykatén Kushtetuese. E njéjta praktiké éshté mbajtur edhe mé paré nga Gjykata né ¢éshtje té
ngjashme (shih vendimet nr. 3, daté 6.2.2018; nr. 76, daté 4.12.2017; nr. 80, daté 18.12.2017, t¢ Gjykatés
Kushtetuese).

7. Bazuar né nenin 42 té Kushtetutés kushdo, pér mbrojtjen e t€ drejtave, lirive dhe interesave té
tij kushtetuese dhe ligjore ose né rastin e akuzave té ngritura kundér tij, ka té drejtén e njé gjykimi té
drejté dhe publik brenda njé afati té arsyeshém nga njé gjykaté e pavarur dhe e paanshme e caktuar
me ligj. Kjo dispozité vendos detyrimin pér organizimin e sistemit ligjor né ményré té tillé qé gjykatat
té ploté€sojné kérkesat e standardeve pér njé proces té rregull ligjor, pérfshiré kétu edhe até té
gjykimit brenda afatit té arsyeshém (shih vendimin nr. 12, daté 5.3.2012, té Gjykatés Kushtetuese).

8. Gjykata Kushtetuese pretendimet e individéve lidhur me tejzgjatjen e gjykimit i ka shqyrtuar
nén dritén e kritereve té pércaktuara né jurisprudencén e GJEDN]J-sé, té reflektuara edhe né
praktikén e saj, pra referuar rrethanave t€ vecanta té ¢éshtjes, duke pasur parasysh sidomos
kompleksitetin e saj, sjelljen e kérkuesit, sjellien e autoriteteve, si dhe rrezikun qé passjell pér
kérkuesin kjo tejzgjatje.

t. Perindba e kobés qé dubet marré né konsideraté

9. N¢ lidhje me periudhén gé duhet té merret né konsideraté, vérehet se kérkuesi pretendon qé
procesi 1 tij ka zgjatur rreth 7 vjet nga té cilat 3 né Gjykatén e Apelit Durrés dhe tre vijet té tjera né
Gjykatén e Larté. Nga materialet e dosjes gjyqésore konstatohet se ¢éshtja e kérkuesit éshté
regjistruar né Gjykatén e Rrethit Gjyqésor Elbasan né datén 29.7.2010 dhe ka pérfunduar né
Gjykatén e Larté né datén 10.10.2017. I gjithé procesi i kérkuesit né gjykatat e juridiksionit té
zakonshém ka zgjatur rreth 7 viet e 3 muaj.

1. Kompleksiteti i céshtjes

10. Pér vlerésimin e kompleksitetit t€ procedimeve duhet té kené réndési té gjitha aspektet e
céshtjes, pérfshiré objektin e ¢éshtjes, faktet e kundérshtuara dhe volumin e provave shkresore.
Kompleksiteti i ¢éshtjes, né balancé me parimin e sigurimit t€ administrimit té€ pérshtatshém té
drejtésisé, mund té justifikojé kohézgjatje kohore té konsiderueshme (shih vendimet nr. 14, daté
10.3.2016; nr. 9, daté 14.2.2014; nr. 14, daté 15.4.2010, ¢ Gjykatés Kushtetuese).

11. Nga shqyrtimi i akteve t€ paraqitura konstatohet se ¢éshtja e kérkuesit ka té béjé me
deklarimin e pavlefshmérisé sé titullit ekzekutiv, aktdetyrimit nr. 39, daté 13.7.1993, pér shkak té
shuarjes sé detyrimit. Referuar objektit t€ gjykimit té késaj ¢éshtjeje né gjykatat e juridiksionit té
zakonshém dhe natyrés sé kétij gjykimi, vlerésoj se ¢éshtja konkrete nuk paraqget rrethana té vecanta
ose komplekse qé mund té€ justifikojné njé vonesé né shqyrtimin e saj, ndaj vlerésimi i sjelljes sé
autoriteteve publike dhe kérkuesit éshté me réndési né kété kontekst.

2. Pér sa i pérket sjelljes sé kérkuesit

12. Vlerésimi i sjelljes dhe interesit t€ kérkuesit éshté njé element tjetér pércaktues i kohézgjatjes
s¢ arsyeshme t€ procedimeve. Nga aktet bashkélidhur kérkesés (kérkesépadisé, ankimit, rekursit,
kérkesés pér pérshpejtimin e gjykimit né Gjykatén e Larté t€ datés 5.6.2015) vérehet se kérkuesi ka
vepruar né pérputhje me té drejtat procedurale, duke shfaqur interes té€ vazhdueshém pér gjykimin e
¢éshtjes brenda njé afati sa mé té pérshtatshém pér t€ dhe nuk rezulton té jeté béré shkak ose té keté
shkaktuar vonesa né kété drejtim.

. Pér sa i pérket sjelljes s¢ antoriteteve publike



13. Né kéndvéshtrim té respektimit té standardeve pér njé proces té rregullt ligjor, gjykatat kané
pér detyré t€ evitojné ¢do vonesé té panevojshme né procesin gjyqésor (shib vendimin nr. 14 daté
10.3.2016; nr. 12, daté 5.3.2012, t¢ Gjykatés Kushtetuese).

14. Né rastin konkret, vérehet se ¢éshtja e kérkuesit éshté regjistruar né Gjykatén e Rrethit
Gjygésor Elbasan né datén 29.7.2010 dhe ka pérfunduar né até gjykaté né datén 7.3.2011, pra pas
rreth 7 muajsh. Kundér vendimit t€ Gjykatés sé Rrethit Gjyqésor Elbasan ka paragitur ankim
kérkuesi né datén 29.3.2011. Ankimi i tij éshté regjistruar né Gjykatén e Apelit Durrés né datén
30.5.2011, pra pas dy muajsh nga paraqitja e tij. Né datén 20.1.2012 dosja e kérkuesit 1 ka kaluar
gjyqtarit kryesues té ¢éshtjes, pra pas 8 muajsh nga data e regjistrimit té ¢éshtjes. Né Gjykatén e
Apelit Durrés pér kété ¢éshtje jané zhvilluar gjithsej dy seanca gjygésore. Seanca e paré gjyqésore
éshté zhvilluar né datén 3.12.2013, pra pas rreth 2 vjetésh nga kalimi i dosjes gjyqtarit kryesues dhe
pas rreth 2 vijet e 10 muajsh nga dorézimi i ankimit. Seanca e dyté gjygésore €shté zhvilluar né datén
19.12.2013, daté kur ka pérfunduar edhe gjykimi i ¢éshtjes né até gjykaté. Rekursi i kérkuesit rezulton
té jeté regjistruar né Gjykatén e Larté né datén 11.3.2014 dhe ¢éshtja e tij ka pérfunduar né até
gjykaté né datén 10.10.2017.

15. Gjykata né jurisprudencén e saj ka theksuar faktin se gjykatat kané pér detyré té sigurojné qé
té gjitha subjektet qé marrin pjesé né proces té sillen né ményré qé té€ evitojné ¢do vonesé té
panevojshme. Kjo detyré e gjykatave gjen artikulimin e saj edhe né dispozitat procedurale civile,
konkretisht né nenin 4 t€ KPC-sé, sipas té cilit: “gykata kujdeset pér zhvillimin e rregullt té procesit gjygésor.
Pér kété qéllim, né bazé 1é kompetencave gé i jep ky Kod, vendos pér afatet dhe urdhéron marrjen e masave té
nevojshme” dhe né nenin 171/a, t€ KPC-sé, sipas t€ cilit ““ gykata ushtron t¢ giitha 1 drejtat e pércaktnara né
kété Kod, gé jané 1¢ nevojshme pér ghvillimin sa mé 1¢ miré 1 procesit gyqésor. Gjykata cakton seancat dhe afatet
brenda t¢ cilave palét dbe personat e teré té thirrur prej saj dubet 1€ kryeiné aktet procedurale dhe veprimet e tiera té
kérkuara prej saj” (shib vendimin nr. 57, daté 25.7.2017, t¢ Gyjykatés Kushtetuese).

16. Né kété aspekt, Gjykata ka theksuar faktin se pér sa 1 pérket sjelljes sé autoriteteve, edhe pse
kuadri procedural civil ka parashikuar parimin se iniciativat procedurale u takojné paléve (neni 2 i
KPC-sé), kjo nuk i shkarkon gjykatat nga detyrimi pér té siguruar njé gjykim té shpejté, si¢ kérkon
neni 42 i Kushtetutés sé Republikés sé Shqipérisé dhe neni 6/1 i KEDNJ-sé (shib vendimet nr. 3, daté
26.1.2015; nr. 12, daté 5.3.2012, & Gpykatés Kushtetuese).

17. Pér sa mé sipér, vérehet se nga momenti i paraqitjes sé ankimit né Gjykatén e Apelit Durrés,
deri né pérfundim té gjykimit té ¢éshtjes né até gjykaté (duke pérfshiré té gjitha fazat procedurale té
¢éshtjes), ka kaluar njé kohé e gjaté dhe e pajustifikueshme e shqyrtimit té€ ¢éshtjes. Njé kohé e gjaté
dhe e pajustifikueshme ka kaluar edhe né gjykimin e ¢éshtjes né Gjykatén e Larté. Né lidhje me
tejzgjatjen e procesit né gjykimet me natyré administrative, Gjykata e ka gjetur t€ pabazuar
justifikimin se shkak pér vonesén éshté numri i larté i ¢éshtjeve né shqyrtim dhe ka vlerésuar se
ngarkesa e gjykatave nuk mund té justifikojé mosgjykimin e tyre brenda afateve té pércaktuara nga
ligivénési (shih vendimet nr. 69, daté 17.11.2015; nr. 59, daté 16.9.2016; nr. 42, daté 25.5.2017; nr. 3, daté
6.2.2018, té Gjykatés Kushtetuese).

18. Pér sa u parashtrua mé sipér, ¢moj se gjykimi i késaj ¢éshtjeje €shté tejzgjatur pér shkaqe qé i
ngarkoheshin sjelljes sé autoriteteve shtetérore né pérgjithési dhe konkretisht trupit gjykues/gjyqtarit
té ¢éshtjes né Gjykatén e Apelit Durrés dhe népunésve gjyqésoré, organe kéto té pushtetit publik.
Gjykata ka vlerésuar se veprimet ose mosveprimet e parregullta té administratés gjyqésore nuk duhet
t1 ngarkohen individit, i cili nuk mund té jeté pérgjegiés pér mbarévajtien e punés sé saj
(administratés) (shib vendimin nr. 48, daté 24.9.2014, t¢ Gyjykatés Kushtetuese).

19. Pér rrjedhojé, jam e mendimit se kérkuesit 1 éshté cenuar edhe e drejta pér njé proces té
rregullt ligjor si pasojé e mosshqyrtimit té ¢éshtjes brenda njé afati té arsyeshém nga Gjykata e Apelit
Durrés dhe Gjykata e Larté, ndaj dhe Gjykata duhet té konstatonte kété cenim.

Shpallur mé 2.4.2021.



Anétare: Elsa Toska



